
ТАПОНІМ “КРЫВЯНАЯ КАЎБАСА” 

Ў ГАВОРКАХ ВЕРХНЯГА НАД’ЯСЕЛЬДЗЯ 

На тэрыторыі Верхняга Над’ясельдзя (Пружанскі раён Брэсцкай 

вобласці і сумежжа) вылучана сем адмысловых гаворак, якія маюць 

адметныя фанетычныя, марфалагічныя і лексічныя асаблівасці [1–20]. 

Даследаванне па вызначэнню лексічных асаблівасцей гаворак 

Верхняга Над’ясельдзя (Пружанскі раён Брэсцкай вобласці і сумежжа) 

праводзілася ў форме апытвання па спецыяльна распрацаванай 

праграме, якая ўключала 102 пытанні па лексіцы, у тым ліку па 

тэматычный групе “ежа” [3]. 
У тэматычнай групе ‘ежа’ значную цікавасць выклікае тапонім 

‘крывяная каўбаса’ [3–6]. Для абазначэння ‘крывянай каўбасы’ ўжы-
ваюцца лексічныя і словаўтваральныя варыянты: кíшка, шклёндра, 
шкілéнда, крупэ′ня, налíванка /налíвачка, налíвайка/, кашáнка, 
крывя′нка, чóрная каўбасá (малюнак). Найбольш пашыраным 
з’яўляецца слова кíшка. Яно выкарыстоўваецца ў гаворках 
цэнтральнай, паўднёва-ўсходняй, паўночнай частак даследуемага 
рэгіёна. 

Назва шклёндра бытуе ў гаворках захаду рэгіёна, а таксама 
спарадычна ўжываецца паралельна з найменнем кíшка ў гаворках 
цэнтральнай часткі Верхняга Над’ясельдзя. 

Намінацыя крупэ′ня характэрна гаворкам паўднёвага захаду 

даследуемага рэгіёна. Найменне кашáнка ўтварае мікраарэал у заход-

няй частцы Верхняга Над’ясельдзя. 

Назва крывя′нка ўтварае мікраарэал на поўначы даследуемай 
тэрыторыі. Намінацыя налíванка /налíвачка, налíвайка/ бытуе ў гавор-
ках паўночнай часткі рэгіёна, а таксама спарадычна сустракаецца ў 
цэнтры Верхняга Над’ясельдзя. Назва шкілéнда занатавана ў гаворках 
дзвюх вёсак: в. Пíняны і в. Наскí Пружанскага раёна. Найменне чóр-
ная каўбасá зафіксавана ў маўленні жыхароў в. Старавóля Пружанска-
га раёна. 

Такім чынам, даследуемы тапонім ‘крывяная каўбаса’ 
прадстаўлены разнастайнымі дыялектнымі формамі; у складзе 
намінацый адзначаны лексічныя і словаўтваральныя варыянты. 

